
EH Bildu Nafarroa talde parlamentarioko Adolfo Araiz Flamarique jaunak honako galdera hauek aurkezten dizkio Legebiltzarreko Mahaiari, izapidetu ditzan eta idatziz erantzun dakizkion:
Klima Aldaketari eta Energia Trantsizioari buruzko martxoaren 22ko 4/2022 Foru Legearen 36. artikuluak arautzen ditu tokiko partaidetza duten sorkuntza berriztagarrirako proiektuak (2022ko apirilaren 1eko NAO); halakotzat jotzen dira “egiaztatzen dutenak zalantzarik gabe parte hartzeko aukera eman dietela, proiektuaren jabetzaren % 51n gutxienez, instalazioa kokatu nahi den udalerriko edo udalerri mugakideetako pertsona fisikoei edo juridikoei –publiko edo pribatuei–, eta gutxienez % 20ko partaidetza eraginkorra lortzen dutenak”.
Artikulu horrek ezartzen du ezen aipatu artikuluko 2. eta 3. apartatuetan aurreikusitako tokiko partaidetzarako eskaintza “nahitaezkoa" izanen dela "sorkuntza berriztagarrirako proiektua lurzoru publikoan dagoenean”.
Horregatik guztiagatik, 4/2022 artikulu horretan aurreikusitako proiektuek ukituak izan daitezkeen departamentuek (gutxienez Garapen Ekonomiko eta Enpresariala, Landa Garapena eta Ingurumena, edo Lurralde Antolamendua kudeatzen dutenak) honako galdera hauei idatziz erantzutea nahi dugu:
1.-4/2022 Foru Legea indarrean sartu zenetik, zuek dakizuela, energia berriztagarrien zenbat proiektu izapidetu dira Nafarroan jabetza publikoko lursailetan (baimena lortze aldera Gobernuan izapidetuak izateagatik edo horren izapideren batean parte hartzeagatik)?
2.-4/2022 Foru Lege horren 36. artikuluaren 2. eta 3. apartatuetan ezarritako baldintzetan, sorkuntza berriztagarriko zenbat proiektu izapidetu dira Nafarroako Gobernuan? Zenbaten berri izan du Nafarroako Gobernuak horien izapideren batean parte hartzeagatik?
3.-Zer erakunde publiko edo toki-entitate ziren proiektu horiek kokatu diren edo proiektatu diren lursailen jabeak?
4.-Nafarroako Gobernuak dakienez, proiektu horietako zenbatetan eman da parte hartzeko aukera modu frogagarrian proiektuaren jabetzaren % 51n gutxienez, instalazioa jarri nahi zen udalerrian edo udalerri mugakideetan kokatutako pertsona fisiko edo juridikoei, publiko zein pribatuei, baldin eta gutxienez % 20ko partaidetza eraginkorra lortu badute?

